
Il-professjonisti u l-ħaddiema fil-qasam tal-kura tas-saħħa u l-membri tal-korpi dixxiplinati qed jaħdmu lejl u nhar,
kuljum, biex jgħinu lil dawk fil-bżonn. Ningħaqdu flimkien biex nibagħtulhom messaġġ (bil-leħen jew video) fuq
WhatsApp 7907 5414 u nagħtuhom l-appoġġ u l-motivazzjoni. Dawn huma eroj. Ngħidulhom aktar minn ‘grazzi’.

LILL-EROJ TAGĦNA - NGĦIDULHOM GRAZZI

MIŻURI PREVENTIVI

It-testijiet permezz ta’ swabs fuq nies li ġew lura minn barra, li kellhom xi sintomu jew kienu suspettati li kellhom
il-virus, qegħdin dejjem jiżdiedu u s’issa saru aktar minn 1,600 swab. Aktar ma jsiru swabs fuq nies suspettati
bil-virus, aktar wieħed jista’ jaqbad każijiet kmieni. Ras għal ras, Malta tibqa’ fost l-aktar pajjiżi li qed tagħmel
swabs fl-Ewropa. Qed jiżdied ukoll ir-respiratory screening għal dawk li jidħlu Mater Dei. S’issa saru aktar minn
300 test. Żdied ukoll il-contact tracing biex is-sitwazzjoni tibqa’ kkontrollata. Il-parir jibqa’ dak li kulħadd jevita
ħafna kuntatt man-nies (social distancing); jekk jista’ jaħdem mid-dar bit-teleworking, l-anzjani jibqgħu ġewwa u
ma niffullawx fi ħwienet u supermarkets. Fuq kollox ħasil tal-idejn ta’ spiss.

Fl-aħħar 24 siegħa ġew ikkonfermati 8 każijiet oħra ta’ Covid-19. Dawn ivarjaw minn tifel ta’ 3 snin sa raġel ta’ 62
sena. Ilkoll huma f’kundizzjoni ta’ saħħa tajba tant li l-esperti mediċi qalu li setgħu jintbagħtu d-dar u jibqgħu
f’iżolament f’darhom. Minflok, għaliex iċ-ċirkostanzi jippermettu, qed jinżammu taħt osservazzjoni fil-faċilitajiet
tad-Dipartiment tas-Saħħa. Fost il-każijiet pożittivi tal-lum hemm 3 fejn il-virus ġie impurtat minn barra, filwaqt li
hemm 5 każijiet oħra fejn kien hemm trażmissjoni lokali. Fosthom każ ta’ tifel ta’ tliet snin li kellu kuntatt dirett ma’
qariba tiegħu li ġiet ittestjata pożittiva wara li ġiet lura minn Brussell.   Irriżultat pożittiva wkoll pazjenta f’Mater Dei.
L-esperti fil-qasam tas-saħħa għadhom qegħdin jinvestigaw kif seta’ ttieħed il-virus. Dwar dan il-każ ittieħdu l-passi
kollha neċessarji biex tkun assigurata s-sigurezza tal-pazjenti u staff ta’ Mater Dei. 

KAŻIJIET ĠODDA

B’kollox mindu bdew ir-rondi mill-Pulizija saru 577 spezzjoni madwar Malta u Għawdex. Fl-aħħar 24
siegħa saru 149 spezzjoni f’Malta u 26 f’Għawdex. Għall-ewwel darba waqt l-ispezzjonijiet ma nstab
ħadd li qed jikser il-liġi. F’dawn iċ-ċirkostanzi, kulħadd għandu jkun responsabbli u jikkopera mad-direttivi
li qed jingħataw mill-awtoritajiet. 

SPEZZJONIJIET FUQ PERSUNI FI
KWARANTINA

FEJDA GĦALL-EKONOMIJA 

Wara li s-Sibt li għadda tħabbar il-posponiment ta’ ħlas ta’ taxxa għal xahrejn lill-kumpaniji u self-employed
kif ukoll ir-rifużjonijiet fuq investiment li jagħmlu n-negozji għat-teleworking, iktar tard din il-ġimgħa l-Gvern
se jkun qed iħabbar iktar miżuri b’saħħithom biex iwieżen l-ekonomija. In-negozji u s-self-employed se jiġu
megħjuna biex iħarsu l-impjiegi tal-ħaddiema li kienu s-sisien tas-suċċess ekonomiku ta’ Malta. Filwaqt li
l-Gvern u n-negozji jridu jerfgħu parti mir-responsabbiltà biex il-ħaddiema ma jkunx vittma, il-ħaddiema
wkoll għandhom jagħtu l-parti tagħhom billi jkunu flessibbli. 

TRASPORT PUBBLIKU

Bħala waħda mill-miżuri kontra t-tixrid tal-coronavirus, il-karozzi tal-linja bdew jiġu ffumigati matul il-lejl fil-park
and ride tal-Marsa, iċ-Ċirkewwa u r-Rabat Għawdex. B’kollox hemm aktar minn 400 xarabank involuti. Transport
Malta qalet li anke l-bus stops u terminals f’ċentri ewlenin qed jiġu ffumigati. Biex tonqos ukoll il-firxa tal-coronavirus
u biex il-ħaddiema jiġu protetti aktar, Transport Malta mhix qed taċċetta pagamenti bi flus kontanti iżda
b’ċekkijiet jew cards.



HELPLINES

25981000 – Għal dawk li għandhom domandi dwar is-settur edukattiv u l-impatt
tal-Coronavirus.

21692447– Għal lukandiera u turisti li għandhom domandi dwar il-miżuri mħabbra.

25903030 – Għall-anzjani mingħajr sapport li għandhom bżonn mediċini, ikliet lesti
jew prodotti tal-ikel (frott u ħaxix) 

+356 21411 411 – Għall-persuni fi kwarantina mandatorja li għandhom bżonn provvista
ta’ ikel u mediċini.

+356 2204 2200 – Għar-residenti Maltin li nqabdu f’wieħed mill-pajjiżi ta’ riskju
għoli u jridu jiġu lura Malta;

111 – Għall-persuni li jħossu sintomi tal-COVID-19 jew jixtieq iktar informazzjoni;

